Тема : А. Алишның “ Эт үзенә ничек хуҗа эзләгән” әкияте.

Максат: Әсәрнең төп мәгънәсен аңлау, образлар аша кеше һәм хайваннарга хас сыйфатларны ачыклау.

    Укучыларда әсәрне анализлау сәләтен ныгыту, вакыйгаларны чынбарлык, тормыш   белән чагыштырырга өйрәтү.                 

Хайваннарга карата сакчыл, дустанә караш тәрбияләү.

Җиһазлау: “Эт үзенә ничек хуҗа эзләгән” әкияте, плакатлар, презентация, интерактив такта, А.Алиш портреты, китапларыннан күргәзмә. Язучы иҗатына багышланган папка. 
А. Алишның “Хикәяләр һәм әкиятләр ” китабы.

Тибы:         Әсәрне анализлау алымы.

Төре:         Катнаш.

Методы:   Әңгәмә өлешчә-эзләнүле. 
                                Дәрес барышы.  

     I.Оештыру – мотивлаштыру этабы.
Уңай психологик халәт булдыру. 

Хәерле иртә сиңа!

Хәерле иртә миңа!

Хәерле иртә безгә!

Хәерле иртә аңа!

- Исәнмесез, укучылар! Хәерле көн! Хәлләрегез ничек?

Укучыларның дәрескә әзерлекләрен тикшерү (Хай файв структурасы ярдәмендә):

 – Укучылар, тынычлык! ( кулларны өскә күтәрәбез ). Дәресне башлыйбыз. Һәр эш саен парта уртасында торучы рәсемнәрне бизибез.

 Белемнәрне тигезләү. 
А.Алишны беләсезме? ”Дөрес җавапны тап!”  кебек тест сорауларына җавап бирдерү.

  Интерактив татада эшләү.

 Абдулла Алиш әкиятләренең исемнәрен искә төшерү.

 Экранда I слайд. 

1. Зур колаклы, бик иркә кыз икән, бик кадерле кыз икән ул әнисенә... (куян кызы)

2. Берсе ак, берсе кара, үзләре гел сугышалар. (Чукмар белән Тукмар) 

3. Татлыдан татлы бал җыялар, шәмгә яраклы балавыз коялар.(Нечкәбил)

II . Уку мәсьәләсен кую. 

        Төркемнәрдә,парларда эшләү.  Релли Роунд Робин . 

Сезнең алларда карточкалар.
Йөзә 
Чаба 
Сикерә 

Ята 

Шуыша 

Кычкыра 

Чиный 

Курка 

Елый

Улый

Утыра

Хәзер төркемнәрдә сез, шушы эшләрне эшли ала торган хайваннар турында сөйләшерсез. Нинди хайваннарга хас бу эшләр. Сезгә 30 секунд вакыт бирелә.

Ә хәзер карточкаларны А  лар Б белән, Б лар А белән  алышып башка хайваннарны мисал итеп китерәләр. (Шулай дәвам итә)
Ә менә бу эшләрнең барысын да нинди җан иясе эшли ала?
Әйе, КЕШЕ!!!

Әйдәгез МОДЕЛЬ ФРЕЙЕР структурасы ярдәмендә КЕШЕне тасвирлап карыйк. 


       Билгеләмә
Соравы

Кеше
     Мисаллар
                                               Капма-каршы мисаллар


Һәрберегез ак битләр ала.Битләрне уртага һәм тагын бер кат уртага бүләсез.Бер почмагын өчпочмаклап бүләсез. Хәзер инде  битне яңадан ачасыз , барлыкка килгән сызыклар буенча модельне ясыйсыз. (Күрсәтелә)

-  Модельнең  уртасына КЕШЕ дип  язып куясыз.

 - Беренче өлешкә  МИСАЛЛАР язасыз, икенче өлешкә БИЛГЕЛӘМӘ, өченче өлешкә СОРАВЫН, дүртенче өлешкә  КАПМА-КАРШЫ МИСАЛЛАР язасыз.  Сезгә моны эшләр өчен өч минут вакыт бирелә. Сезнең вакытыгыз башланды.

 - Вакытыгыз бетте.

 - Хәзер сез КОНТИНИУС РАУНД РОБИН (продолжительный раунд робин)  

структурасы ярдәмендә бер-берегезнең  белемнәрегезне тикшерерсез. Егерме секунд эчендә берегез үз фикерен әйтә ,калганнар аны тыңлый һәм кирәкле белешмәне үзләренә язып куя. Сез шулай һәрберегез түгәрәк буенча үз фикерләрегезне әйтергә тиеш буласыз.Беренче булып 3нче номерлы партнерлар эшли башлый.

Сезнең вакытыгыз бетте. Кемнең  үзенең моделе белән таныштырып китәсе килә ? Рәхим итегез (Берничә укучы үзләренең модельләре белән таныштыра)

Димәк, без бүген Нинди җан ияләре турында сөйләшәчәкбез?

-Кеше, хайваннар турында.

 - Афәрин! Ә хәзер без ял итеп алабыз.

3. Ял минуты. ФОЛОУ ЗЕ ЛИДЕР(следуй за лидером) структурасы.
- Без сезнең белән хәзер аз гына ял итеп алабыз.Моның өчен без ФОЛОУ ЗЕ ЛИДЕР  следуем за лидером структурасын кулланабыз. Сез хәзер  бер-берегез артыннан басасыз. Музыка уйный башлау белән беренче укучы ,ул лидер,нәрсә эшли сездә шуны эшләргә тиеш буласыз.Хәрәкәтләрне сыйныф буенча эшлибез. Музыка бетүгә лидер алышына .Беренче укучы артка барып баса. Хәзер инде икенче укучы лидер була,һәм шулай дәвам итәбез ,бар укучы да лидер булганчы.

- Барыбызда бастык ,урындыкларны рәтләдек,бер-беребез артыннын бастык. Музыка башланды.(Музыканы туктатабыз һәм җибәрәбез).

 - Рәхмәт ,урыннарга утырабыз.
    III.Уку мәсьәләсен чишү: 

Бүген без “Эт үзенә ничек хуҗа эзләгән? ” әкиятен укырбыз.
А) әкият укылып чыга.
в) Әкиятнең темасын, проблемасын, чишелешен аңлап китик әле. Түбәндәге сораулар буенча эшләрбез.

“Эт үзенә ничек хуҗа эзләгән?” әсәрендә сүз нәрсә турында бара? 

Әсәрдә нинди проблема (мәсьәлә) күтәрелә?

Ни өчен эт үзенә хуҗа эзләргә мәҗбүр?

Аңа ни өчен хайваннар җуҗа буларак туры килми?

Искә төшереп үтик әле: әкиятләр ничә төргә бүленә? (хайваннар турында, тылсымлы әкиятләр).Ә “Эт үзенә ничек хуҗа эзләгән?” әкияте кайсысына керә? (Хайваннар турындагы әкият)
    Нәтиҗә ясыйк әле. Чагыштырыйк әле: әкият, хайваннар, кош кортлар турында булса да, монда сүрәтләнгән вакыйгалар тагы кемнәргә карый? 

     Җаваплар:
     Үзбәя.
Кешеләр, хайваннар турында мәкальләр тыңланыла.   Шушыларның кайсысы, әкияттәге, кайсы образга бигрәк тә туры килә?    Хайваннарга нинди сыйфат җитеп бетми?(Куркусызлык)

Нәрсә ул тугрылык ?  Кешенең тугры дусты- нинди хайван? Эт- нинди хайван ул? Ничек уйлыйсыз, хәзерге заманда хайваннардан гына куркырга кирәкме? Сезгә моның өчен 3 минут вакыт бирелә. Вакыт башланды.(Таймер куела).

Вакытыгыз бетте.Хәзер сез КОНТИНИУС РАУНД РОБИН структурасы ярдәменә  командада бер-берегезгә чират буенча  фикерегезне әйтәсез.

Беренче булып дүртенче номерлы партнер үзенең фикерен әйтә һәм шулай чылбыр буенча эшне дәвам итәбез.  Моның өчен сезгә 2 минут вакыт бирелә.вакыт китте (Таймер куела)

Җаваплар тыңлана.
Үзбәя.

Нәтиҗә чыгарыла.
IV.  Сүзлек өстендә эш. 
Аңлатмалы сүзлек белән эш. 

Ышаныч- нәрсәнең дә булса тормышка ашуына шикләнмәү хәле.

Җаваплылык-эшкә җитди караш.

Тугрылык-

Куркусызлык-

Эт ни өсен үзенә хуҗа итеп КЕШЕне сайлаган?

Төркемнәрдә эш. Релли Роунд Робин
 Җаваплар.

 Үзбәя. 

V. Рефлексив -бәяләү этабы.

Бүгенге дәрестә сүз нәрсә турын да  барды? Кеше- хайваннар дуслыгы турында, кеше- хайваннар проблемасы турында ниләр белдегез? 
Дәрестән үзегезгә нинди сабак алдыгыз? 
Дәрес сезгә ошадымы? 

 Җаваплар.

 Дәрес  өчен үзбәя.

    Өй эше.
1. “Кешенең тугры дусты ” дигән темага хикәя әзерләргә.
2. “мине яраткан хайваным ?” дигән темага инша язарга. 

3. Әкиятнең күңелегезгә хуш килгән өлешләрен рәсемгә төшерә аласыз. 

 VI. Йомгаклау:

          Рәхмәт. Сез бик матур уйлыйсыз. Сезнең фикерләр белән мин дә килешәм.

(Билгеләр кую)
Матур  уй-фикер йөрткәннәрнең күңеләндә начарлык булмас. Хайваннарны яратыйк, аларны кадерлик, рәнҗетмик!
